
ქ.	ლანჩხუთი
10.	05.	2023	წელი.

საკრებულოს	 სხდომას	 ესწრებოდნენ:	 ლანჩხუთის	 მუნიციპალიტეტის	 საკრებულოს
თავმჯდომარე	 ბესიკ	 ტაბიძე,	 საკრებულოს	 თავმჯდომარის	 პირველი	 მოადგილე	 ემზარ
თევდორაძე,	საკრებულოს	თავმჯდომარის	მოადგილეები:	ვერიკო	კვირკველია	და	გიორგი
ჩახვაძე,	საკრებულოს	იურიდიულ	 საკითხთა	და	 ეთიკის	 კომისიის	თავმჯდომარე	 გიორგი
ხელაძე,	საკრებულოს	სოციალურ	საკითხთა,	განათლების,	კულტურისა	და	ახალგაზრდულ
საქმეთა	 კომისიის	 თავმჯდომარე	 კახა	 კვიტაიშვილი,	 საკრებულოს	 სივრცით-
ტერიტორიული	 დაგეგმარებისა	 და	 ინფრასტრუქტურის	 კომისიის	 თავმჯდომარე	 გიორგი
იმნაიშვილი,	 საკრებულოს	 ფრაქცია	 ,,ქართული	 ოცნება-დემოკრატიული	 საქართველოს“
თავმჯდომარე	 ია	 მოქია,	 საკრებულოს	 ფრაქცია	 ,,ლანჩხუთი	 საქართველოსთვის“
თავმჯდომარე	 მაკა	 მშვიდობაძე,	 საკრებულოს	 ფრაქცია	 ,,ერთიანი	 ნაციონალური
მოძრაობის“	 თავმჯდომარე	 კახაბერ	 ასკურავა,	 საკრებულოს	 წევრები	 (სარეგისტრაციო
ფურცელი	 თან	 ერთვის),	 საკრებულოს	 აპარატის	 პირველი	 რანგის	 პირველადი
სტრუქტურული	 ერთეულის	 ხელმძღვანელი	 (აპარატის	 უფროსი)	 ნინო	 ძიძიგური,
საკრებულოს	 აპარატის	 მეორე	 რანგის	 მეორადი	 სტრუქტურული	 ერთეულის
ხელმძღვანელი	 ნანა	 ბზეკალავა,	 საკრებულოს	 აპარატის	 მესამე	 რანგის	 პირველი
კატეგორიის	უფროსი	სპეციალისტი	მარიამ	კუპრაძე,	საკრებულოს	აპარატის	მესამე	რანგის
პირველი	 კატეგორიის	 უფროსი	 სპეციალისტი	 საზოგადოებასთან	 ურთიერთობის
საკითხებში	 ლაშა	 სარჯველაძე,	 საკრებულოს	 აპარატის	 მეოთხე	 რანგის	 პირველი
კატეგორიის	უმცროსი	სპეციალისტი	ეკა	მეგრელიშვილი.

საკრებულოს	თავმჯდომარემ,	ბესიკ	ტაბიძემ	 აღნიშნა,	რომ	რიგგარეშე	 სხდომა	 მოწვეულ
იქნა	 საკრებულოს	 თავმჯდომარის	 ინიციატივით,	 რათა	 დროულად	 იქნას	 გადაწყვეტილი
მუნიციპალიტეტისათვის	მნიშვნელოვანი	საკითხი.

საკრებულოს	თავმჯდომარემ	ბესიკ	ტაბიძემ	სხდომას	გააცნო	დღის	წესრიგი:
1.	 ,,ლანჩხუთის	 მუნიციპალიტეტის	 სოფლებში	 მდებარე	 უსახელო	 ქუჩების	 არაბული
ციფრებით	 სახელდების	 შესახებ“	 ლანჩხუთის	 მუნიციპალიტეტის	 საკრებულოს
განკარგულების	მიღების	თაობაზე.

/მომხსენებელი	გიორგი	ჩახვაძე/

დღის	 წესრიგის	 პირველი	 საკითხი:	 ,,ლანჩხუთის	 მუნიციპალიტეტის	 სოფლებში
მდებარე	 უსახელო	 ქუჩების	 არაბული	 ციფრებით	 სახელდების	 შესახებ“	 ლანჩხუთის
მუნიციპალიტეტის	 საკრებულოს	 განკარგულების	 პროექტი	 სხდომას	 გააცნო	ლანჩხუთის
მუნიციპალიტეტის	 საკრებულოს	 თავმჯდომარის	 მოადგილემ	 გიორგი	 ჩახვაძემ.	 მან
განმარტა,	რომ	სსიპ	საჯარო	რეესტრის	ეროვნული	სააგენტომ	2023	წლის	10	თებერვლის
N28087	 წერილით	 მომართა	 ლანჩხუთის	 მუნიციპალიტეტს,	 ლანჩხუთის
მუნიციპალიტეტის	 ყველა	 სოფელში	 სახელწოდების	 არმქონე	 ქუჩების	 არაბული
ციფრების	 სახელდებასთან	 დაკავშირებით.	 არაბული	 ციფრების	 სახელდებასთან
დაკავშირებით,	 „გეოგრაფიული	 ობიექტების	 შესახებ“	 საქართველოს	 კანონისა	 მე-8
მუხლის	მე-7	და	 მე-8	 პუნქტების	 შესაბამისად,	 მუნიციპალიტეტის	 წარმომადგენლობითი
ორგანო,	 სამთავრობო	 კომისიის	 დასკვნის	 გარეშე	 იღებს	 გადაწყვეტილებას.	 საკითხის
შესწავლაში	აქტიური	მონაწილეობა	მიიღო	ლანჩხუთის	მუნიციპალიტეტის	 საკრებულოს



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

წევრებმა,	 ლანჩხუთის	 მუნიციპალიტეტის	 მერის	 ადმინისტრაციული	 ერთეულების
წარმომადგენლებმა,	 ლანჩხუთის	 მუნიციპალიტეტის	 მერიის	 ქონების	 მართვისა	 და
სოფლის	 მეურნეობის	 სამსახურმა,	 ლანჩხუთის	 მუნიციპალიტეტის	 საკრებულოს
ეკონომიკის,	 ქონების	 მართვისა	 და	 ბუნებრივი	 რესურსების	 საკითხთა	 კომისიამ	 და
განხილვის	 მიზნით	 წარმოგიდგენილი	 აქვს	 „ლანჩხუთის	 მუნიციპალიტეტის	 სოფლებში
მდებარე	უსახელო	ქუჩების	 არაბული	 ციფრებით	 სახელდების	 შესახებ“	 განკარგულების
პროექტი.

საკრებულოს	 თავმჯდომარის	 მოადგილემ	 გიორგი	 ჩახვაძემ	 აღნიშნა,	 რომ
სახელწოდების	 არმქონე	 ქუჩების	 არაბული	 ციფრების	 სახელდებასთან	 დაკავშირებით
პროცედურები	 დაახლოებით	 სამი	 თვე	 გაგრძელდა,	 მაგრამ	 ლესის	 ადმინისტრაციულ
ერთეულში,	 კერძოდ	 კორეის	 უბანში,	 ჯურუყვეთის	 ადმინისტრაციული	 ერთეულის
მოსაზღვრედ	მდებარე	ერთ-ერთ	ქუჩაზე	მაინც	დარჩა	ექვსი	ოჯახი	დაუმისამართებელი.

საკრებულოს	 წევრი,	 ლესა-ჯურუყვათის	 ადმინისტრაციული	 ერთეულების	 მაჟორიტარი
დეპუტატი	 ელისო	ჭიჭინაძე	 დაინტერესდა,	 რატომ	დარჩა	 ექვსი	ოჯახი	დამისამართების
გარეშე.

საკრებულოს	 თავმჯდომარის	 მოადგილემ	 გიორგი	 ჩახვაძემ	 განმარტა,	 რომ
დაპირისპირების	თავიდან	აცილების	მიზნით	სამუშაო	ჯგუფი	არაერთხელ	შეხვდა	კორეის
უბნის	 მოსახლეობას,	 მაგრამ	 ისინი	 ვერ	 შეჯერდნენ,	 თუ	 რომელ	 ადმინისტრაციულ
ერთეულს	მიკუთვნებოდა	მათი	ქუჩა.

საკრებულოს	წევრების	მიერ	განკარგულების	პროექტთან	დაკავშირებით	სხვა	შენიშვნები
და	წინადადებები	არ	გამოთქმულა.

საკრებულოს	თავმჯდომარემ,	ბესიკ	ტაბიძემ	კენჭი	უყარა	განკარგულების	პროექტს.

კენჭისყრას	ესწრებოდა	საკრებულოს	23	წევრი.
მომხრე	საკრებულოს	23	წევრი,	წინააღმდეგი	არც	ერთი.
მიღებულ	იქნა	განკარგულება	N32(10.05.2023).

ამით	საკრებულოს	რიგგარეშე	სხდომამ	მუშაობა	დაასრულა.

ბესიკ	ტაბიძე

ლანჩხუთის	მუნიციპალიტეტის	საკრებულო-
საკრებულოს	თავმჯდომარე






